
MUNAFIQ KI CHAAR NISHAANIYAN

As-Salanmu Alaykum wa Rahmatul lahi wa Barakatub.

A‘ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ald Rasnlina Mulammadin Sayyidi I-Awwalina wa l-Akbirin.
Madad ya RasulAllah, Madad ya Sadati Ashabi Rasalil lah, Madad ya Mashayikhina,
Dastir Mawlana Sheikh Abdullah al-Fa'iz ad-Daghistani, Sheikh Muhammad Nazin
al-Hagqani. Madad. Tarigatuna as-Sultbah wa I-Khayru fi I-Jam ‘iyyah.

Hamaare Rasool Az farmate hain:

“Jis shaks mein yeh chaar khaslatein paayi jayein, phir woh ek khaalis munafiq hai.
Aur jis kisi mein inmein se koi ek bhi khaslat maujood ho, phir us mein munafiqat ki ek
khaslat hogi jab tak ke woh uss chhod naa de. (1) Jab usey amaanat ki zimmedari di
jayein toh woh khayaanat karega, (2) jab woh baat karta hain toh jhoot kahega, (3) jab
woh koi wada kare toh usey tod dega, (4) aur jab jhagda karega toh bad-zubani,
bad-akhlaqi aur behuda harkat karega.”

Ek hadees hai jo hum ne pichle Jummah ke Khutbah mein padhi thi, jo munafiq ki
khaslatein khoobsurati se bayaan karti hai. Munafiq mein yeh chaar khaslatein maujood
hoti hain. Hamaare Rasool gt farmate hain, “Agar yeh chaar khaslatein kisi shaks
mein paayi jayein, toh woh saraa-sar munafiq hai” Agar sirf ek bhi maujood huyi, iska
matlab hai ke usmein nifaaq ka ek hissa maujood hai; lekin agar woh taubah karta hain
toh woh bhi khatm ho jayegi. Shukr hai Allah 3. ka, in khaslaton se chhutkara pana
itna mushkil nahi hai.

Pehli: Jab woh baat karta hai toh jhoot bolta hai. Dusri: Jab woh wada karta hai toh
usse poora nahi karta. Teesri: Jab koi cheez uski amaanat mein di jayein toh woh
usmein khayaanat karta hai aur uska ehteraam nahi karta, aur usse inkaar karta hai ke
“Mere paas nahi hai” Chauthi: Jab woh kisi se jhagadta ya ladta hai toh hadd se guzar
jata hai aur fasaad phailata hai. Woh zyada cheekta aur chillata hai.

Asal mein in buri aadaton se chhutkara pana bilkul mushkil nahi hai. Kabhi kabhi
aap kehte hain, “Main apne nafs se jung karunga aur apne nafs ko khatm kar dunga.”
Aap apne nafs ko khatm nahi kar sakte. Lekin koi bhi shaks aisi buri aadaton se aasani
se chhutkara paa sakta hai. Woh jhoot na bole, apne qaul ka pakka rahein, amaanat
mein khayaanat naa karein, kisi ko dhoka naa de, aur logo ke saath achha sulook karein.
Iske alawa, woh jhagde ke waqt koi fasaad naa karein, aur zyada cheekhe-chillayein nahi.

Munafiq ki yeh chaar khaslatein buri sifatein hain. Jaisa ke hum ne kaha, hamaare
Rasool il farmaate hain ke agar kisi shaks mein yeh tamaam khaslatein maujood ho,
Allah . hamaari hifaazat ataa farmaye, toh woh mukammal taur par ek munafiq hai.
Agar kisi shaks mein nifaaq ki sirf ek bhi nishaani maujood ho, toh woh asaani se usse
chhutkara paa sakta hai. Shukr hai Allah &% ka, tarigat ke logo mein in buri aadaton
mein se zyadatar nahi paayi jati hain, Allah . ki madad se, agar sirf chand nishaaniyan
bhi maujood ho, toh unse chhutkara pana mushkil nahi hai. Allah %> hamaari madad
ataa farmaye. Hum in buri aadato aur na-pasand sifato se azaad rahein, InshaAllah.

Allah & hamaari hifaazat ataa farmaye aur hamein apne nafs ke peeche naa chalayein,
InshaAllah.

Wa min Allahi t-Tawfiq. Al-Fatiha.

Mawlana Sheikh Muhammad Adil ar-Rabbani
09 August 2026/ 26 Safar 1448
Fajr Namaaz— Akbaba Dergah, Istanbul

